
29, అక్టోబర్ 2026, గురువారం భారత్ సమాచార్

కరీంనగర్‌లో మెదక్ పోలీసుల దుమ్మురేపే విజయం

భారత్ సమాచార్, మెదక్ జిల్లా: విధి నిర్వహణలోనే

కాకుండా క్రీడల్లోనూ తమ ప్రతిభను చాటుతూ మెదక్ జిల్లా
పోలీస్ జట్టు  సత్తా  చాటింది. కరీంనగర్‌లో నిర్వహించిన

ఇంటర్‌ జోనల్‌ టీ20 క్రికెట్ టోర్నమెంట్‌లో విజేతగా నిలిచి

జిల్లా పోలీస్ శాఖకు గుర్తిం పు తీసుకొచ్చింది. టోర్నీలో
అద్భు త ఆటతీరుతో ప్రత్యర్థి  జట్లను ఓడించి విజయాన్ని
సొంతం చేసుకుంది.

ఈ విజయానికి జట్టు  ఆటగాడు సాయి కుమార్ బ్యాటింగ్‌
ప్రధాన ఆకర్షణగా నిలిచింది. మూడు మ్యాచ్‌ల్లో వరుసగా

126, 84, 86 పరుగులు సాధించి అసాధారణ ప్రతిభ

కనబరిచాడు. ప్రత్యర్థి  బౌలర్లను సమర్థంగా ఎదుర్కొంటూ
భారీ స్కోర్లు  నమోదు చేసి, జట్టు  విజయాల్లో కీలక పాత్ర
పోషించాడు.

సాయి కుమార్ వ్యక్తి గత ప్రతిభతో పాటు జట్టు లోని ఇతర

ఆటగాళ్ల సమష్టి కృషి, పట్టు దల, క్రీడాస్ఫూర్తి  మెదక్ పోలీస్
జట్టు  విజయానికి బలంగా నిలిచాయి. మైదానంలో

సమన్వయంతో ఆడుతూ ప్రత్యర్థి  జట్లపై పైచేయి సాధించి
టోర్నీలో విజేతగా నిలిచారు. పోలీస్ శాఖలో విధులు

నిర్వర్తి స్తూ నే క్రీడల్లోనూ ప్రతిభ కనబరచడం ద్వారా తమ

ప్రత్యేకతను చాటుకున్నారు.

ఈ సందర్భంగా మెదక్ జిల్లా SP డి.వి. శ్రీనివాస రావు,

IPS జట్టు  సభ్యులను అభినందించారు. ఇంటర్‌ జోనల్‌
టీ20 టోర్నీలో విజయం సాధించి జిల్లా పోలీస్ శాఖకు

గర్వకారణంగా నిలిచిన ఆటగాళ్లను ప్రశంసించారు. ఇదే

ఉత్సాహం, క్రీడాస్ఫూర్తి తో భవిష్యత్తు లోనూ మరిన్ని
విజయాలు సాధించాలని ఆకాంక్షించారు.

